
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

১৭৩



হায় বাহাদুর






হায় বাহাদুর হারান বাবুর
বিগড়ে’ গেল ছেলে,

দেশের কাজে যোগ দিয়ে সে
সটান গেল জেলে।


অপর ছেলে সেও বা কি কম,

কলেজে সে পড়ত বি-কম্,

স্বেচ্ছাসেবক হ’ল এবার
কলেজ-টলেজ ফেলে।


একটি মেয়ে আদুরে খুব,—

সেও যে তারে করল বেকুব,

‘কদম, কদম’ গান করে সে
প্রাণের দরদ ঢেলে।


অপর মেয়ে ভালই নেহাৎ

তাও বুঝি আজ হ’ল বেহাত,

তিন-রঙা এক নিশান ওড়ায়
এমনি বে-আক্কেলে।


গিন্নী ছিলেন বাধ্য বেজায়

জাহান্নামেই এবার সে যায়,—

হায় কি আপদ, কোত্থেকে এক
চরকা তাহার মেলে।

